KELUARGA DAN MASYARAKAT

SIARAN MEDIA

JALINAN KERJASAMA STRATEGIK MENJADI TERAS KPWKM MENYANTUNI
MASYARAKAT DAN KUMPULAN SASAR

Kuala Lumpur, 30 November - Kementerian Pembangunan Wanita, Keluarga dan
Masyarakat (KPWKM) mengalu-alukan jalinan kerjasama strategik bersama jabatan,
agensi kerajaan, sektor swasta dan pertubuhan bukan kerajaan (NGO) termasuk
institusi pengajian tinggi dalam usaha untuk memastikan pelaksanaan dasar, program
dan inisiatif Kementerian mencapai keberhasilan yang dapat dimanfaatkan oleh
kumpulan sasar. YB Dato’Sri Hajah Nancy Shukri berkata demikian dalam majlis
apresiasi “Semurni Usaha” bersama rakan-rakan strategik Institut Sosial Malaysia
(ISM) di Kuala Lumpur.

Menurut beliau “kerjasama dan jalinan erat di antara semua pihak harus diteruskan
dan digembleng untuk membentuk suatu hubungan yang signifikan bagi faedah
jangka panjang kepada KPWKM demi pembangunan dan kesejahteraan masyarakat”.
“Bertepatan dengan nama majlis “Semurni Usaha”, saya berkeyakinan setiap yang
diusahakan secara bersama sudah pasti akan membuahkan hasil yang lebih baik dan
sudah pasti datang daripada kemurnian dan kesucian hati semua pihak yang ingin

melihat Malaysia menjadi negara yang makmur dan sentosa.

Pada majlis tersebut, YB Dato’Sri Hajah Nancy Shukri telah menyampaikan sijil
penghargaan kepada 15 organisasi dan pertubuhan termasuk orang perseorangan
sebagai penghargaan kerjasama strategik yang telah dilaksanakan bersama Institut
Sosial Malaysia (ISM) sebuah agensi dan Institut Latihan Awam (ILA) di bawah

Kementerian Pembangunan Wanita, Keluarga dan Masyarakat.

Sepanjang tahun 2023, ISM telah melatih lebih 86,624 orang peserta menerusi 74
bengkel dan kursus pembangunan sosial dan kerja sosial, empat (4) kajian berkaitan

kumpulan sasar KPWKM, lapan (8) penerbitan buku ilmiah dan separa akademik.

Menepati hala tuju KPWKM untuk meningkatkan kesedaran mengenai antigangguan
seksual pula, sehingga November 2023, sebanyak 31 buah bengkel kejurulatihan
antigangguan seksual termasuk kursus pemantapan, townhall telah dilaksanakan dan
melahirkan 1,570 orang jurulatih antigangguan seksual merentasi batas usia, jawatan,

sector perkhidmatan, akademik dan latar belakang di seluruh negara.

‘Dengan motto “llmu Sejahterakan Masyarakat’, ISM diharap akan menggiatkan lagi
usaha dalam kerjasama strategik sebagai salah satu inisiatif institut ini dalam
menyebarkan ilmu dalam kalangan masyatakat dan pemegang taruh khususnya
pembangunan, penambahbaikan dan pengukuhan dasar, peranan, fungsi, misi dan

visi ISM khususnya bagi tempoh jangka panjang.”, tambah beliau.

Turut hadir dalam majlis pelancaran tersebut ialah YBhg. Datuk Dr. Maziah Che
Yusoff, Ketua Setiausaha KPWKM, YBrs. Dr. Faridah binti Awang, Pengarah ISM

dan dan pegawai-pegawai kanan Kementerian.

